
INLIGTINGSTUK 2018
GRAAD 2

INHOUDSOPGAWE:

1.
Verwelkoming

2.
Algemene inligting
3.
Klaswerk

4.
Huiswerk

5.
Wenke

6.
Dissipline

7.
Optrede van u kind by die skool

8.
Eetgewoontes

9.
Verjaarsdagpakkies

10.
Skryfbehoeftes

11.
Slaaptyd

12.
Versoek

13.
Benodighede
14.
Afwesighede
15.
Skooldrag
16.
Slaagvereistes

17.
Personeel

18.
Belangrike kontakbesonderhede van die skool

NB! Skeurstrokie word saam  inligtingstuk versprei en moet volledig teruggestuur word aan voogonderwyseres.
1.
VERWELKOMING

Liewe ouers.
Baie welkom aan u en u kind in Graad 2.  Ons vertrou dat Graad 2 vir u en u kind ’n baie positiewe ervaring sal wees wat die basis sal vorm van  ’n  lang en gelukkige skoolloopbaan.  Werk saam met u kind se onderwyser.  Werk saam met die skool eerder as daarteen.  Onthou – dit is ’n vennootskap wat saam-saam die kind goed moet grootmaak.
2.
ALGEMENE INLIGTING
2.1
CAPS


Ons  volg die "CAPS" beleid. CAPS is die Engels vir KAV's wat staan vir Kurrikulum en Assesseringsbeleid-verklarings.  Dit behels in kort dat ons werk doen wat aan ons voorgeskryf word deur die Departement van Onderwys en dat alle skole dieselfde werk op min of meer dieselfde tyd doen.

2.2
GEWONE KLERE

Leerders mag met hulle verjaarsdae gratis gewone klere aan trek.
2.3
GELDE
Stuur alle geld in 'n koevert.  Merk asb. duidelik waarvoor die geld is.  Kinders vergeet gou en dan weet ons nie waarvoor die geld is nie.
2.4
SMS/BRIEWE

Omsendbriewe word elke Woensdag versprei per e-pos aan ouers wat geregistreer is op die skoolprogram.  Indien ouers nie geregistreer is nie, sal die jongste/enigste kind 'n hardekopie ontvang.  Lees dit asb. aangesien dit belangrike inligting bevat.  SMS’e word ook gereeld gestuur om u te herinner aan belangrike inligting.

2.5
SKOOLTYE

Die skool begin vir leerders om 7:20 en sluit elke dag 13:15. Daar is ’n wagklasstelsel waar leerders onder toesig sal wees tot die skool om 13:30 verdaag.  
2.6
MERK VAN BESITTINGS

Merk al u kind se besittings!  Moenie iets skool toe stuur indien dit nie gemerk is nie en wys u kind waar die item gemerk is.  Onthou, voorletters is nie genoeg nie.  Gebruik vaswerk- of vasstryketikette vir klere.  Probeer om nie bo-oor bestaande etikette te skryf nie, want dit hou nie.  Tippex werk baie goed om skoene en ander donker sakke te merk.  Moenie van truie, baadjies en sweetpakke vergeet nie.  Dit is ook deel van die skooldrag en moet dus gemerk wees.
3.
KLASWERK

Elke klaswerkopdrag word intensief gemerk.  Hierdie opdragte maak ’n deel uit van die rapportpunt.  Ander punte word verkry vanaf deurlopende assesserings-opdragte wat die kinders van tyd tot tyd in die klas voltooi.  Die rapportpunte word weer gebruik om aan die einde van die jaar te bepaal watter leerders ’n uitnodiging na die Merieteaand sal ontvang.  Assesseringstake word elke kwartaal geskryf.  Leerders moet hiervoor voorberei.  U kry aan die begin van die kwartaal die datums hiervan asook waaroor hulle skryf.
4.
HUISWERK


Kyk asseblief Maandae na die huiswerkblad wat in u kind se huiswerkboek geplak word.  Daar staan baie keer belangrike inligting vir u en u kind.  Bv. ’n Praatjie of gediggie wat dalk voorberei moet word vir ’n sekere dag (bv. Vrydag).  Help u kind daarmee asseblief.  U kind ontbeer punte indien hy/sy nie die praatjie gereed het nie.


Ons sien nie huiswerk na nie.  Ons kyk net of huiswerk gedoen is.  Dit is u verantwoordelikheid om dit na te sien en te help met foute.  Luister ook asseblief of u kind sy/haar leesles vir die volgende dag ken.  Toets of die woorde apart herken kan word.  Sien toe dat dit nie uit die kop gelees word nie.  Huiswerk is inskerping vir dit wat die week in die klas behandel word.  Spelling, kombinasies, tafels en sinsbou.  Leerlinge word uiteindelik daaroor geassesseer.

5.
WENKE

Staan betyds op sodat leerders rustig kan klaarmaak om sodoende spanning uit te skakel.  (Hou verkeersknope in gedagte).

Besorg leerders asb. betyds by die skool.

DRING DAAROP AAN dat u kind ‘n behoorlike ontbyt eet.  Hulle kan nie op leë magies funksioneer nie en daar word belangrike werk voor pouse behandel.  Probeer om suikerige ontbytkosse te vermy.  Kinders moet fokus en konsentreer en suiker bemoeilik net die taak.

Help jou kind om selfstandig te wees.  Moedig u kind aan om sy/haar eie tas te dra.  Moet nie vir hulle iets doen wat hulle self kan doen nie!

Gee jou kind verantwoordelikheid.  Dit is baie belangrik in die vorming van hulle selfbeeld en om deursettingsvermoë en “vasbyt” te help ontwikkel.  Help u kind om elke aand voor slaaptyd sy/haar tas te pak en seker te maak alles is daarin.  
MOET DIT NIE NAMENS HULLE DOEN NIE, en moet dit nie los vir die besige oggende nie.

Wees konsekwent met dissipline, reëls en straf sodat hulle sekerheid het en geborge voel, maar weet waar die grense is.  Dit help jou kind om in die klaskamer gedissiplineerd op te tree en opdragte uit te voer.

Kweek van die begin af ‘n vaste roetine ten opsigte van slaaptyd, etenstyd, TV kyk en huiswerk doen.  ‘n Kind voel veilig in ‘n roetine en met dissipline.

ONTHOU:

Kinders het grense nodig.  Hulle voel veiliger en neig om te floreer as hulle weet dat daar grense bestaan.  Hulle moet presies weet wat die reëls is en wie dit afdwing.  Grense is hulle veiligheidsnet – dalk kry hulle dit nooit nodig nie, maar die veiligheid lê reeds daarin dat dit wel bestaan!  Hulle mag dalk nie graag erken dat u die gesagspersoon is nie, maar hulle is tog gelukkig dat u wel is.

6.
DISSIPLINE
Praat asb. met u kind hieroor.  Sommige kinders het 'n groot probleem met gehoorsaamheid en die aanvaarding van dissipline.  Hulle praat ongelooflik baie en sal net nadat  juffrou vir stilte gevra het weer hulle gesprek voortsit.   
Praat ook oor die fyner punte soos respek vir ander se persoonlike besittings.  Ons kry gereeld klagtes dat kinders in ander se tasse, pennesakkies en kosblikke krap.  Ons ervaar dit self dat 'n kind by die tafel kom staan en in juffrou se penneblik of handsak krap.  Dis persoonlike eiendom en hulle moet dit leer.

Praat asb. net EEN keer en tree dan streng op.  So leer hulle om te luister.  Ons moet in die klas tot 4 maal praat voor almal reageer.  Dit skep werklik 'n groot probleem want hope tyd word gemors en klaswerk raak agter.  
Ons het steeds 'n detensiestelsel.  Indien u kind 'n brief ontvang, ontvang dit in die regte gees, teken dit, praat met u kind en sien toe dat hy die detensieklas bywoon.  As hy 'n brief kry weet verseker dat dit nie sy eerste oortreding is nie.

Indien u enige navrae of probleme het, klop by die betrokke gesagstrukture aan.  Moenie daaroor by ander ouers kla nie.  U kind sal hierdie negatiewe aanmerkings onthou en negatief oor hom/haarself en ander skoolondervindings word.

Die belangrikste bly nog – WEES LIEF VIR JOU KIND!

7.
OPTREDE VAN U KIND BY DIE SKOOL

Aanvaar asb. dat u kind nie dieselfde by die skool as by die huis optree nie.  Groepsdruk en maats se invloed speel 'n groot rol.  Wanneer ons u kontak om 'n probleem te bespreek kan u maar luister – ons kontak u gewoonlik eers nadat die kind al 2 waarskuwings gehad het.

Onthou altyd, 'n storie het twee kante.  U hoor gewoonlik net een.  Definitief die een waar hy moet duidelik maak dat hy eintlik onskuldig is.

8.
EETGEWOONTES 
Eetgewoontes speel 'n groot rol in die kind se optrede en prestasie.  Let asb. op wat u hulle gee om te eet.  Sommige kossoorte is "gif" vir 'n kind wat effense konsentrasieprobleme het.  Ons sien ook kosblikkies met 'n pakkie koekies, pakkie skyfies en lekkergoed.  Ons weet  die lewe is 'n  gejaag en dat elkeen 'n baie besige program volg.  Probeer maar om die gewone broodjies en dalk 'n vruggie in te sit.  Maak maar die broodjie in die aand en sit dit in die yskas.

9.
VERJAARSDAE
Pakkies en/of kolwyntjies werk baie goed.   Groot koeke is moeilik om op te deel.  Ons het geen messe en bordjies nie.  Tyd is ook baie beperk.  

10.
SKRYFBEHOEFTES
Kontroleer en vra asb. gereeld of u kind nog genoeg potlode, inkleurpotlode, gom of 'n liniaal het.  Sonder skryfbehoeftes is dit onmoontlik om die dag in die klas te werk.  Wanneer u sien dat 'n potlood kort raak - gee 'n nuwe een.  Hulle mag nie skryf met 'n potlood wat korter as hulle pinkie is nie.   Liniale is ook 'n groot kopseer.  Kontroleer gereeld of daar nog een in die tas is......  EN  groot asb. geen liniale wat kan buig nie.  

11.
SLAAPTYD

Sien asb. toe dat die kinders elke aand vroeg gaan slaap veral Sondae.  Ons kry Maandae min met hulle uitgerig soos hulle gaap.   Gewoonlik groot oopmond sonder om ‘n hand voor hulle mond te sit.
12.
VERSOEK
Sorg dat u kind altyd presies weet wat die reëlings na skool met betrekking tot kom haal, sport, naskoolsentrums en ander aktiwiteite is.

Waak asb. teen ‘n oorvol program vir u en u Graad 2 kind.  Maak doelbewus tyd vir natuurlike en kreatiewe spel.

13.
BENODIGHEDE

Skryfbehoeftepakkette kan bestel word by u kind se registeropvoeder.
	 2 x12 Lang inkleurpotlode (Staedtler/Faber Castell) 

20 HB potlode (Faber Castell/Staedtler) 
Uitveër 

Staalskerpmaker - met klein houer om in skerp te maak 

Liniaal - 30 cm (WAT NIE KAN BUIG NIE) 
2 x 40g Pritt 

20 A4 pastel kleur karton 

1 x 20 ’flip file’ 
Klein skêr wat materiaal kan knip 

Pennesakkie van materiaal (NIE SPACE CASE NIE) 
A4 - witbord met uitveër 

8 Witbordpenne (2 per kwartaal) 

Denim stoelsak 
1 x Snesies (Tissues) 
1 x Carry folder 

1 x Denimsak met ritssluiter en handvatsels om boeke in tas te vervoer. 

1 x 12 Uitdraaivetkryt 

R60 (verpligte mamma-boek) 

2 Riems A4 80gr wit afrolpapier 

Huiswerkboeke 4 x A4 - 72 bl. Ierse lyn boeke 
4 x dun plastiese oortrek “rugkante” vir afgerolde boeke 

6 x A4 dik Plastiese aanglip boekoortreksel 
Skenk asb die volgende: ‘n Lekker Leesboekie vir Gr 2 


15.
SKOOLDRAG
15.1
Dogters:

Skoene:
Standaard swart met een bandjie oor voetbrug of standaard swart rubbersool / toerygskoene.  Somer opsioneel.

Kouse:
Kort groen of wit sokkies.

Trui:
Bottelgroen skooltrui / pull over / Dri-mac baadjie / Sweetpaktop.
Serpe:
In die winter; slegs bottelgroen.

Drag:
Somer:
Geruite broekrompie en gholfhemp.


Winter:
Grys langbroek met wit langmouhemp.

15.2
Seuns:

Skoene:
Standaard swart rubbersool toerygskoene.  Somer opsioneel.

Kouse:
Grys kniekouse.
Broek:
Standaard grys wasbare kortbroek in die somer.  


Grys wasbare langbroek met swart gordel in die winter.

Hemp:
Somer:
Grys kortmouhemp.

Winter:
Grys langmouhemp.
Trui:
Bottelgroen skooltrui / pull over / Dri-mac baadjie / Sweetpaktop.
KDA kleredrag / sportdrag:  Sportbroekie, gholf t-hemp of moulose atletiekhemp.  Beide seuns en dogters kan die broekie en hemp dra vir ander sportsoorte.  Hierdie klere sal by die skool aangetrek word tydens 1ste pouse en weer uitgetrek word na KDA tydens 2de pouse.
Skoolsweetpak:
Mag slegs gedra word tydens sportbyeenkomste.

Boerefort sweetpaktop word toegelaat as wintersdrag, maar nie sweetpak-broeke nie.  Boerefort sweetpakbroek is slegs vir sportgebruik.

15.3
Riglyne vir die dra van skooldrag:

· Skooldrag mag nie met ander klere gemeng/gedra word nie, bv. Windbrekerbaadjie met plakkies of hoedjies of tekkies, ens.

· Langbroeke mag nie sonder die regte skoene gedra word nie.

· Truie of baadjies se moue mag nie opgetrek word nie.

· Amptelike skoolaktiwiteite moet in die korrekte skooldrag plaasvind.
· Geen hempies mag onder ‘n oopslaankraag gedra word nie.

· Geen handtekeninge, slagspreuke, ens. mag op skoolklere aangebring word nie.

· Serpe: Slegs wit of bottelgroen.
· “Boxer shorts” mag nie uitsteek nie.

· Geen hoede/pette.
· Skoolhemde moet ten alle tye ingesteek wees, ook na skool en op straat.

15.4
Leweransiers:

SELECT UITRUSTERS:  

H H/v Soutpansbergweg en Cobhamstr, Queenswood / Tel:  012 333 3319

SILVER CROSS:  

Madelief Sentrum, Daan de Wet Nel Rylaan & Bokmakierie St. 
Tel:  012 546 6525
TOTIUSDAL HANDELSHUIS:

773 Codonia Ave, Waverley, Pretoria, 0186.  Tel:  012 332 0016
16.
SLAAGVEREISTES

Die Departement van Onderwys het die slaagvereistes verander en vanaf Januarie 2013 is die volgende punte nodig om ‘n graad te slaag:

Afrikaans HT
-
4
Engels

-
3

Wiskunde

-
3

Dit beteken dat wanneer u kind ‘n 3 en minder vir Afrikaans en ‘n 2 of minder vir Engels en Wiskunde het hy/sy nie slaag nie.  Wanneer die kind in net een van die vakke nie die vereiste punt behaal nie voldoen hy/sy nie aan die slaagvereistes nie.

17.
PERSONEEL


Ons skool het drie Graad 2 klasse:  

Me Alta van Heerden, Me Debbie Goosen en Me Luzanne Fritz van Jaarsveld.
18.
BELANGRIKE KONTAKBESONDERHEDE VAN DIE SKOOL

De Beerstraat 325, Wonderboom-Suid, 0084
Tel:
012 335 2841
Posbus 31619, Wonderboompoort, 0033

Faks:
012 335 3945

Webblad:
www.boerefort.co.za

E-pos:
Algemeen
boeries@mweb.co.za




Skoolhoof
boeries.hoof@mweb.co.za



Finansies
boeries.fin@mweb.co.za




Admin
boeries.adm@mweb.co.za  (omsendbriewe)




Kantoor
boeries.ontv@mweb.co.za



Klagtes
boeries.klagtes@mweb.co.za
‘n Finale gedagte:  Geniet die tyd wat u met u kind deurbring.  
Hulle is slegs vir ‘n kort rukkie so klein.

